
Bilboko Udalak hirian bizi diren herritarrekin duen konpromisoa jasotzen du zerbitzuen
agiri honek. Herritarrei arreta hobea eskaintzea eta gure zerbitzuak egunez egun hobeak
izatea da gure asmoa. Inola ere ez dugu nahi hau guztia asmo on hutsetan geratzerik.
Hori dela-eta, zerbitzuen agiri hau prestatu dugu, agirian bertan eta beronen ostean
zerbitzuak eta hauen kalitatea neurtzeko egingo ditugunetan, geure konpromisoa zein
den argi eta garbi zehazteko eta jendaurrean jartzeko. lldo horretatik, erabiltzaile guztiek,
agiriaren bidez, jakin dezakete zeintzuk diren eskaintzen ditugun zerbitzuak, baita horiek
emateko modua zein den ere. B

Bilboko Udala

Bilboko Udal liburutegien

egitekoak

Bilboko Udal Liburutegiek liburutegi publikoen sistema bat osatzen dute. Udalarenak
dira eta hiriko zenbait auzo eta barrutitan daude. Jende guztiarentzat daude zabalik,
informazio, prestakuntza eta aisialdi-alorretan herritarrek dituzten beharrizanei
erantzun egokia emateko. Irakurzaletasuna eta teknologia berrien erabilera sustatzea
xede izanik, bertako informazioari garrantzi berezia ematen diote. B






